
Коми Республикаса Юралысь удж серти аддзысьліс “Единая Россия” партиялӧн Коми региональнӧй юкӧнса секретарлысь уджмогъяс збыльмӧдыськӧд
Казьтыштам, “Единая Россия” партиялӧн Генеральнӧй сӧветса Президиумлӧн помшуӧм серти Коми региональнӧй юкӧнӧн кутас веськӧдлыны Коми Республикаса Веськӧдлан котырӧн Юрнуӧдысьӧс вежысь – велӧдан, наука да том йӧз политика министр Наталья Михальченкова.
“Единая Россия” партия эскӧ тіянлы. Чайта, тіян ставыс артмас. Тайӧ вежсьӧмъясыс коланаӧсь, выльмӧдӧмъяс мунӧны странаса быд регионын. Талун партиялы колӧны выль йӧз, выль видзӧдласъяс, бур менеджеръяс. Тайӧ уджыс буретш тіян серти – тіян эм вын, тӧдӧмлунъяс, бур уджалан опыт” - тӧдчӧдіс Сергей Гапликов.
“Аттьӧ эскӧмысь. Вежсьӧмъясын, партия выльмӧдӧмын, выль йӧзӧс, томуловӧс уджӧ кыскӧмын коланлуныс збыльысь эм. Могъясыс меным гӧгӧрвоанаӧсь. Пыр жӧ видзӧда-туяла “Единая Россия” региональнӧй да меставывса юкӧнъяслысь уджсӧ, кута нуӧдны партийнӧй проектъяс серти удж, - юӧртіс Наталья Михальченкова. - Миян республикаӧс виччысьӧ выль политическӧй кад – водзын республикаса Каналан Сӧветӧ бӧрйысьӧмъяс. Менам мог – вайӧдны партияӧ йӧзӧс, кодъяс сьӧлӧмсянь уджалӧны да вермӧны вайны республикалы да сылӧн олысьяслы уна буртор. Йӧзыс виччысьӧны буретш тайӧс. Партиялӧн эм став позянлуныс, медым бурмӧдны-сӧвмӧдны миянлысь республиканымӧс”.
Регионса Юралысь пасйис, мый “Единая Россия” партия збыльмӧдӧ уна социальнӧй проект, медым бурмӧдны йӧзлысь оланногсӧ. Наталья Михальченкова, кыдзи республикаса Веськӧдлан котырлӧн вице-премьер, буретш кывкутӧ социальнӧй юкӧнысь. Тайӧ уджыс лоӧ зэв коланаӧн тайӧ нырвизьын.
“Ӧні республикаын збыльмӧдӧны уна национальнӧй проект. Колӧ пуктыны сэтчӧ став вын. Эска, тайӧ юкӧнын партиялӧн уджыс ваяс уна буртор. Тіянӧс виччысьӧ тӧдчана удж. Ыджыд вермӧмъяс тіянлы!”, - пасйис Сергей Гапликов.

Состоялась рабочая встреча Главы Республики Коми с исполняющим полномочия секретаря Коми регионального отделения Партии «Единая Россия» 
Напомним, решением Президиума Генсовета Партии Коми региональное отделение «Единой России» возглавила заместитель Председателя Правительства Республики Коми – министр образования, науки и молодёжной политики Наталья Михальченкова. 
«Партия «Единая Россия» оказала Вам высокое доверие. И считаю, что Генеральным советом партии было принято правильное решение. Эти изменения логичны, назрели, обновление происходит не только в Республике Коми, но и в других регионах страны. Сегодня партия нуждается в притоке новых людей, идей, эффективных менеджеров. У вас есть необходимые для такой работы силы и энергия, багаж знаний, а также профессиональный опыт», - заявил Сергей Гапликов.
«Благодарю Вас за поддержку. Я тоже вижу необходимость перемен, обновления партии, привлечения новых лиц, молодёжи. Задачи мне понятны. Сразу приступлю к анализу деятельности регионального и местных отделений «Единой России», сосредоточусь на работе в рамках партийных проектов, - отметила Наталья Михальченкова. - Наша республика находится на этапе нового политического цикла – впереди выборы в Государственный Совет республики. Свою задачу я также вижу в том, чтобы в партию пришли, прежде всего, люди дела, которые могут принести пользу республике и ее жителям. Сегодня именно такой запрос назрел в обществе. Партийный ресурс необходимо максимально использовать на благо республики».
Глава Республики Коми подчеркнул, что партия «Единая Россия» реализует много важных социально-значимых проектов, направленных на повышение качества жизни людей. И опыт работы Натальи Михальченковой в должности вице-премьера Правительства республики, курирующего социальный блок, будет полезным на новом поприще.
 «Сегодня перед республикой стоят важные стратегические задачи реализации национальных проектов. Поэтому необходима консолидация всех сил. Уверен, что в этом плане партийный ресурс станет очень важным элементом по решению общих задач социально-экономического развития республики и повышения качества жизни людей. Вам не привыкать много работать, поэтому хочу пожелать – в добрый путь!», - сказал в завершение встречи Сергей Гапликов.
